
Kementerian Pertanian Dan Industri Asas
Tani di bawah kepimpinan Y.B. Tan Sri Dato’
Haji Muhyiddin bin Haji Mohd. Yassin
berusaha mentransformasikan bidang
pertanian negara melalui kerjasama semua
agensi-agensi dibawahnya. Penekanan
terhadap sub-sektor pertanian seperti
industri asas tani akan ditingkatkan kerana
ia akan menjadikan bidang pertanian terus
berkembang tanpa bergantung kepada
produk asas. Selain menjana pendapatan
negara, pendapatan para peladang,
penternak dan nelayan kita juga akan dapat
mengurangkan pergantungan import
makanan dari negara luar.

Semangat dan kesungguhan Y.B. Menteri
juga terbukti apabila beliau kerap kali turun
padang bagi melihat sendiri perkembangan
dan kedudukan sesuatu projek itu. Ini
haruslah diambil kira dan dipandang sebagai
satu penghormatan  terhadap bidang
pertanian khususnya warga peladang,
penternak dan nelayan.

Bagi merialisasikan hasrat murni ini  jurang
pemisah taraf kehidupan petani dan
masyarakat bandar harus dikikiskan supaya
minat golong belia terhadap sektor
pertanian akan meningkat. Sokongan
golongan belia terhadap sektor pertanian
amat diperlukan kerana golongan ini
mempunyai tenaga dan pemikiran yang
boleh digunakan pada masa hadapan
selaras dengan misi pucuk pimpinan negara
kita iaitu ‘Cemerlang, Gemilang dan
Terbilang’.

Namun semua kejayaan itu tidak akan
dikecapi jika tidak dirancang dan dijalankan
mengikut susun atur dan disulami dengan
usaha. Ini akan terjadi jika semua pihak
memainkan peranan menyumbang tenaga
dan idea juga amat diperlukan. Bak sepohon
pokok akan berbuah lebat dan enak isinya
jika ia daripada biji benih yang baik, tetapi
sebaik mana biji benih itu jika tiada
penjagaan yang betul dan rapi maka akan
susutlah hasilnya. Insya Allah.





Perlantikan Y.B. Tan Sri Dato’ Haji Muhyiddin
bin Haji Mohd. Yassin sebagai Menteri
Pertanian pada Januar i  2004 semasa
rombakan kecil kabinet, manakala Menteri
Pertanian Dan Industri Asas Tani selepas
Pilihanraya Umum Ke-11 membawa harapan
besar  kepada sektor pertanian.

Beliau memberi suntikan baru dalam
menentukan hala tuju Dasar Pertanian Negara
Ke Tiga (DPN3) agar berjalan lancar dan
mencapai matlamat yang ditetapkan. Terutama
meningkatkan taraf hidup masyarakat peladang,
penternak dan nelayan.

Sektor pertanian kini mendapat perhatian serius
daripada kerajaan. Ini  terbukti apabila kerajaan
menetapkan sektor pertanian sebagai
penyumbang ekonomi ketiga terpenting selepas
pembuatan dan perkhidmatan.

Negara masih dibelenggu masalah imbangan
pengeluaran makanan dalam negara apabila kos
import makanan negara masih lagi tinggi
berbanding eksport. Pada 2002, negara
mengimport barangan makanan bernilai
RM12.43 bilion, meningkat daripada RM11.89
bilion pada 2001.

Bagaimanapun nilai eksport pertanian
menunjukkan peningkatan pada 2002 kepada
RM7.42 bilion berbanding RM6.42 pada 2000.
Manakala defisit eksport makanan berkurangan
daripada 0.55 peratus pada 2001 kepada 5.01
peratus pada 2002. Kadar peningkatan import
berkurangan berbanding eksport dan jika ia
berkekalan, negara akan menjadi pengeksport
makanan menjelang 2010.

Sebenarnya usaha memantapkan dan
memfokuskan usaha berkenaan sudah dibuat
sejak awal lagi oleh Menteri Pertanian terdahulu
dengan menetapkan tiga strategi utama iaitu
transformasi pertanian, pemindahan teknologi
dan penglibatan pihak swasta dalam bidang
pertanian.

Tan Sri Dato’ Haji Muhyiddin akan memacu
sektor pertanian ke arah lebih cemerlang,
gemilang dan terbilang dalam usaha-usaha yang
dijalankan bagi menjadikan sektor tersebut
sebagai industri moden, dinamik dan kompetitif.

Bagi merealisasikan hasrat tersebut Kementerian
Pertanian Dan Industri Asas Tani  mewujudkan
kawasan Taman Kekal Pengeluaran Makanan
(TKPM) dengan kerjasama kerajaan negeri untuk

mewartakan tanah khusus untuk tujuan itu bagi
memastikan pengeluaran makanan dalam
negara dapat dipertingkatkan. Zon Industri
Akuakultur untuk pembangunan akuakultur yang
meliputi aktiviti pengeluaran, pemprosesan,
penggredan dan pembungkusan diperkenalkan
supaya dapat berdaya saing dengan aktiviti
pertanian yang lain.

Dalam menjana pengeluaran makanan,
Kementerian Pertanian Dan Industri Asas Tani
telah mempelbagaikan program dengan
menekankan beberapa projek termasuk projek
berkelompok, dusun nukleus, padi 10 tan, belia
tani, integrasi lembu dalam ladang kelapa sawit,
lembu feedlot dan pembangunan tanah terbiar.
Di samping itu pembangunan dan penyelidikan
(R&D) akan terus dipergiat bagi menghasilkan
teknologi baru dalam bidang pertanian dan
dipindahkan ke ladang untuk dipraktikan oleh
para peladang di seluruh negara.

Dalam usaha membangunkan industri
penternakan, Jabatan Perkhidmatan Haiwan
(JPH) diberi peruntukan RM100.52 juta untuk
tempoh Rancangan Malaysia Kelapan (RMK 8)
meliputi empat bidang utama iaitu pengeluaran
daging secara integrasi, transformasi
penternakan secara komersil, pelaksanaan
sistem kualiti dan keselamatan makanan.

Mengenai penangkapan ikan pula, peranan
Lembaga Kemajuan Ikan Malaysia (LKIM) dan
Jabatan Perikanan sedang dipertingkatkan.
Namun, perbelanjaan untuk mengimport ikan
yang tinggi terus berlaku kerana pengusaha atau
nelayan tempatan kurang pengetahuan dalam
selok belok perikanan laut dalam yang
menghasilkan pulangan tinggi.

Satu langkah akan diambil bagi mendidik
pengusaha tempatan menerokai bidang
tersebut. Bagi tujuan itu permit laut dalam secara
sewa telah dikeluarkan kepada pengusaha
tempatan. Kini usaha sedang dijalankan oleh
Jabatan Perikanan melalui Program
Pembangunan Nakhoda untuk nelayan tempatan
menceburi bidang penangkapan laut dalam
secara komersil.

LKIM akan meningkatkan bantuan kemahiran
kepakaran bagi melahirkan nelayan moden

“Kerajaan
menetapkan sektor pertanian
sebagai penyumbang ekonomi

ketiga terpenting selepas
pembuatan dan
perkhidmatan”

Hanya projek yang berdaya maju sahaja akan diberi
keutamaan untuk dikomersilkan atau dijalankan
secara usahasama dengan pihak swasta.



termasuk untuk meneroka perikanan laut dalam,
memperbaiki sistem pasaran dan nilai tambah
bagi hasil perikanan. Kini, hasil perikanan negara
bernilai RM5 bilion tetapi ini hanya 20 peratus
daripada potensi yang boleh diperoleh.

Kerajaan melalui Kementerian Pertanian dan
Industri Asas Tani akan menubuhkan Panel
Penasihat Pertanian Negara bagi membantu
memajukan lagi sektor pertanian. Penubuhan
Panel Penasihat tersebut bertujuan
mencergaskan sektor pertanian sekali gus
menjadikannya enjin ekonomi negara. Panel itu
akan dianggotai 20 pakar daripada pelbagai
bidang pertanian bagi mengenal pasti
kelemahan dan halangan yang dihadapi sektor
pertanian negara serta mencari jalan
menanganinya.

Pembangunan Satu Industri Satu Kampung yang
dicanangkan oleh Y.B. Menteri akan diberi
keutamaan. Agensi di bawah kementerian
seperti Lembaga Pertubuhan Peladang (LPP),
Lembaga Kemajuan Ikan Malaysia (LKIM),
Lembaga Kemajuan Pertanian Muda (MADA) dan

Lembaga Pertubuhan Peladang (LPP) diberi
tanggungjawab memainkan peranan penting
bagi merealisasikan wawasan Menteri Pertanian
dan Industri Asas Tani. Banyak peranan yang
akan dilakukan oleh LPP terutama dalam sektor
perladangan, penternakan dan pemprosesan
makanan.

Penglibatan yang menyeluruh LPP dalam konteks
tersebut bertujuan untuk meningkatkan taraf
hidup petani selaras dengan perkembangan
teknologi masa kini. Antara tugas-tugas secara
langsung yang akan diberi keutamaan oleh LPP
ialah:

Lembaga Kemajuan Pertanian Kemubu
(KADA) akan diminta untuk
menggerakkan pengeluaran produk
yang berasaskan pertanian agar
dikomersilkan bagi menambahkan
pendapatan golongan peladang,
penternak dan nelayan.

“Lembaga Pertubuhan Peladang
(LPP) diberi tanggungjawab
memainkan peranan penting
bagi merealisasikan wawasan

Menteri Pertanian dan
Industri Asas Tani.”



i. Mempertingkatkan modul kursus
yang sesuai bagi meningkatkan
kemahiran (skill) peladang-peladang.

ii. Mendapatkan data ahli-ahli yang
telah diberi kursus oleh LPP, Jabatan
Pertanian, MARDI dan Jabatan/
Agensi lain.

iii. Mengkaji asas agihan peruntukan
pembangunan kepada PP dengan
mengambilkira yang sudah dapat/
belum dapat/yang memerlukan.

iv. Mengumpul maklumat mengenai
peruntukan-peruntukan yang
diterima oleh PP daripada LPP dan
daripada Kementerian/Jabatan/
Agensi lain (termasuk KPLB).

v. Mengukuhkan Projek-projek Perdana
supaya ia mampan (sustainable).

vi. Membuat kajian ke atas ZPM Johor
bagi memastikan kawasan yang
sesuai dan berdaya maju sahaja
diusahakan.

vii. Beri penekanan bagi meningkatkan
penyertaan syarikat-syarikat swasta

dalam pelaksanaan projek-projek PP
berasaskan perladangan kontrak.

viii. Mengadakan bahagian khas yang
memberi tumpuan kepada Industri
Asas Tani.

ix. Mengkaji semula syarat-syarat
kemasukan/menjadi ahli dan syarat-
syarat memegang jawatan dalam PP.

x. Mengkaji semula undang-undang/
peraturan PP supaya faedah daripada
PP boleh diterima terus oleh ahli-ahli.

xi. Melantik juruperunding untuk
mengkaji peluang menambah modal
bagi PPNJ dengan mengeksplotasi
sumber aset-aset yang sedia ada.

xii. LPP/Pendaftar PP diminta untuk
melihat/mengkaji persembahan
akaun PP di mana sumbangan
kerajaan dipermodalkan iaitu satu
persembahan pulangan ke atas
modal termasuk sumbangan bantuan
kerajaan.

Peruntukan kewangan dalam
pembangunan sektor pertanian akan
dipertimbangkan  berasaskan empat
garis panduan iaitu sektor pertanian
mampu menjana pertambahan
pelaburan, peruntukan disalur terus
kepada kumpulan sasar, peningkatan
pengeluaran makanan akan
mengurangkan pertukaran wang asing
dan pertanian mempunyai potensi
sebagai satu jentera pertumbuhan
ekonomi negara.

Usaha kerajaan mentransformasikan
sektor pertanian dilakukan melalui
pemindaan teknologi dan penglibatan
pihak swasta dalam projek pertanian.



Pengurusan masa adalah penting dalam
kehidupan seharian kita, kerana ia adalah
asset yang bernilai dan merupakan sumber
yang paling licik untuk dikawal. Setiap orang
mempunyai peruntukan masa yang sama
iaitu 1,440 minit atau 24 jam sehari, 10,080
minit seminggu dan 525,600 minit setahun.
Sayangnya masa tidak boleh diulang dan
diganti malah semua orang mempunyai
masa yang sama. Ia menjadi
tanggungjawab kita bagaimana memenuhi
masa yang ada supaya apa yang dilakukan
berkualiti dan tidak berlaku pembaziran
masa tanpa perkara-perkara yang
berfaedah.

Manusia di dunia ini banyak bergantung kepada masa bagi
menentukan corak kehidupan yang dilalui sehingga saat
kematian. Masa berjalan begitu pantas dan ada setengah orang
berkata “Saya tidak terkejar masa. tidak ada masa, dan hari
ini saya tidak ada cukup masa”. Apakah kata-kata itu benar?

Sebenarnya itu adalah alasan bagi mereka yang tidak dapat
menguruskan masa harian mereka dengan betul. Orang yang
cekap biasanya merancang masa mereka terlebih dahulu dalam
melakukan apajua pekerjaan dan kehidupan harian mereka.

Di pertubuhan peladang (PP), kakitangan yang bertugas dikaunter dengan menunggu pelanggan datang
berurusan, tanpa disedari kita telah banyak melakukan pembaziran masa. Masa yang terbiar itu boleh
diisi dengan aktiviti yang berfaedah dan berguna bagi kegunaan PP atau diri sendiri.

Kebanyakan orang tidak berkebolehan mengurus aktiviti mengikut masa yang dimiliki menyebabkan
masa terbuang begitu sahaja tanpa aktiviti. Sesungguhnya dalam kehidupan kita hanya mempunyai

Oleh : Haji Abdul Wahab bin Abdullah

Aktiviti yang dirancang dapat menghindar daripada
melakukan perkara yang sama secara berulang dan
mengakibatkan pembaziran masa.



dua pilihan sama ada kita menggunakannya atau
membazirkannya. Masa kelihatan bernilai jika kita
gunakan untuk melakukan sesuatu tugas yang
berkesan dan bagitu sebaliknya.

Dalam isu pembaziran masa, kita boleh lihat
kepada aktiviti yang sering kita lakukan dan
mengenalpasti terhadap pembaziran masa yang
berlaku. Setelah itu kita cuba berusaha bagi
mengatasi perbuatan pembaziran masa itu
kepada kerja-kerja yang lebih produktif.
Sesungguhnya manusia ini sama sahaja di
seluruh dunia dengan banyak melakukan
pembaziran masa tanpa disedari.

Peter Draker dalam bukunya berjudul The
Effective Executive menerangkan sekiranya kita
boleh mendapat dua atau tiga jam masa kualiti
setiap hari dan gunakannya untuk kerja yang
mempunyai keutamaan yang tinggi bagi
menghasilkan kerja yang berkesan, kita boleh

tanggungjawab untuk menjadikan orang lain
produktif.

Untuk menilai pembaziran masa yang sering
dilakukan, di bawah ini diterangkan tujuh perkara
penyumbang kepada pembaziran masa yang
paling utama sepertimana dikenal pasti oleh Alee
Mackenzie dalam bukunya The Time Trap.

Kurang perancangan dalam aktiviti
kehidupan atau tugasan barian

Perkara baik untuk menguruskan kehidupan kita
ialah dengan merancang kerja. Kawalan bermula
dengan perancangan jadual dan kebolehan
mengawal diri sebelum boleh mengawal apa
yang kita lakukan dalam kehidupan atau
pekerjaan. Kepandaian dalam meramalkan
sesuatu kejadian yang akan berlaku boleh
membantu kita menggunakan masa dengan
betul. Dalam hal ini kita kena merancang untuk
menguruskan perkara yang ingin dilakukan
supaya mencapai hasil kerja berkesan.

Sebagai contoh, kita perlu  merancang jika
hendak memulakan sesuatu perjalanan agar
tidak terperangkap dalam kesesakan jalan raya
menyebabkan lewat tiba ke destinasi.
Kadangkala perjalanan yang dekat pun boleh
mengambil masa lama jika tidak dirancang
dengan teliti dan akan menyebabkan pembaziran
masa. Setiap jenis pekerjaan sama ada
seorang pegawai atau peladang kita
kena merancang tugasan sebelum

menjadi orang yang
paling berjaya. Dalam
erti kata lain kita tidak
mempunyai pil ihan
tentang bagaimana
hendak menggunakan
masa kerana ia sering
melibatkan orang lain.
Ini bermakna orang
lain atau pelanggan
m e m e r l u k a n
sumbangan kita untuk
membolehkan mereka
juga bertindak. Setiap
orang mempunyai

Tumpuan terhadap kerja
yang dijalankan akan
menghasilkan kualiti kerja
dan memberi imej  baik
kepada organisasi.



perlaksanaan  supaya penghasilan kerja kita
menepati masa dan memperoleh hasil.

Suka  membuat kerja pada saat akhir

Kebanyakan kita suka mewujudkan krisis
dalaman sama ada dengan rakan atau dalam
diri sendiri. Kenapa kurang sekali orang mahu
memulakan sesuatu kerja dengan segera, tetapi
gemar pula untuk menanti hingga kesaat akhir.
Kita sebenarnya lupa  bahawa masa selalunya
terhad, sedangkan kerja tidak sedemikian
sifatnya. Kita sering berada dalam suasana leka.
Oleh itu amat penting sekali bagi kita membuat
kerja secara berjadual dan menetapkan
“deadline” atau “To do list” bagi menetapkan
sasaran masa untuk menyelesaikan sesuatu
tugasan itu. Jangan tunggu sesuatu pekerjaan
itu disaat akhir kerana ia akan menyumbang
kepada krisis dan memberi kesan terhadap
pembaziran masa dan meningkat kos operasi.

Membuat kerja yang berulang-ulang

Seringkali kita melihat ada orang berulang kali
dalam sehari pergi ke tempat mesin fotostat,
kerana membuat salinan. Begitu juga ada orang
membuat kerja yang sama tetapi berulang dan
terpedaya dengan keadaan. Oleh itu untuk
mengurangkan masa yang dibazirkan,
seharusnya perkara ini dijadikan peraturan.
Apabila sesuatu kegiatan kerja itu sudah menjadi
sistem, sebahagian besar daripada kerja tersebut
mungkin dikurangkan dan dapat mengurangkan
masa dan menjimatkan tenaga.

Ganggunan telefon

Pernah orang berkata, “setiap kali saya
hendak membuat sesuatu, telefon
pun akan berdering”. Telefon
adalah sejenis alat komunikasi
yang sangat berguna, tetapi
adakalanya dia menjadi alat
pencuri masa yang paling besar
di dunia. Sekiranya kita
membiarkan telefon bebas
menganggu kita, pastinya masalah
kerja kita tidak akan selesai. Faktor ini
terkecuali kepada mereka yang bekerja
sebagai telefonis. Oleh itu peraturan perlu
dibuat supaya seorang kakitangan dilantik

khas untuk menjawab setiap panggilan masuk
dan mengambil pesanan atau sekiranya kita perlu
menjawab panggilan yang ditujukan kepada kita,
jawab dalam masa yang paling singkat
tempohnya. Matikan telefon bimbit sekiranya kita
menghadiri mesyuarat, sedang mengadakan
perbincangan atau sedang melakukan tugasan
penting supaya tiada gangguan. Meskipun
telefon itu penting tetapi kadangkala ia boleh
menyebabkan urusan kerja terganggu di
samping merampas masa dan wang kita dengan
cara yang tidak disedari.

Tiada pengagihan kerja

Kita perlu menerima hakikat bahawa masa
adalah terhad, manakala kerja tidak terhad. Ini
bermakna ada kerja-kerja yang tidak dapat
diselesaikan dalam masa tertentu. Kita harus
ingat adakala kerja yang tidak dapat diselesaikan
itu merupakan tugas penting yang mempunyai
keutamaan tinggi kepada organisasi dan jika
dibiarkan boleh menjejaskan kerjaya kita. Oleh
itu kita kena membuat pengagihan kerja kepada
orang lain agar dapat diselesaikan dalam masa
yang ditetapkan. Di sini semangat kerja
berpasukan adalah penting bagi mencapai
matlamat organisasi. Konsep Kumpulan
meningkat mutu kerja atau KMK penting
dilaksanakan agar amalan berat sama dipikul,
ringan sama dijinjing dijadikan suatu budaya
kerja di mana sahaja bagi mengelakkan
pembaziran masa.



Kegagalan mengurus diri sendiri

Kegagalan mengurus diri tidak mudah diatasi dan
akan menghadkan sumbangan terhadap
kehidupan dan kerjaya. Mereka yang gagal
menguruskan diri sendiri akan menjejaskan masa
dan penghalang untuk lebih berjaya. Kelewatan
datang ketempat kerja menjadikan kita tidak
cekap, penyeliaan turut terjejas dan produktiviti
tidak meningkat. Jikalau kegagalan mengurus
diri berlaku dalam kehidupan, banyak kerja
mungkin terbengkalai. Kita hendaklah berfikiran
positif dan menjadikan masa itu amat berharga
serta mengamalkan disiplin. Kita hendaklah
meletakkan tanggungjawab untuk menguruskan
semua pekerjaan
dengan betul terlebih
dahulu dan berani
mengatakan “tidak”
bagi perkara yang boleh
membazirkan masa.

Tidak tegas dan suka bertangguh

Sikap suka bertangguh adalah pembaziran masa
yang besar dan penyebab utama penurunan
prestasi kerja. Pepatah ada mengatakan suka
bertangguh, kerja tidak jadi. Kebanyakan kita
suka mengambil jalan mudah dengan
menangguh kerja di pejabat. Kalau di ladang
tunggu esok, kalau di rumah pula waktu pagi,
tunggu petang, kadang-kadang kerja senang pun
kita kata “tak apa, nanti saya buatlah”.
Sebahagian besar daripada masalah suka
menangguh kerja berpunca daripada diri sendiri
dan tabiat tidak tegas terhadap sesuatu kerja.
Sifat ini boleh dihindar sekiranya kita mempunyai

kehendak dan keazaman untuk lakukan dalam
masa yang ada agar pembaziran masa tidak
berlaku.

Kesimpulan

Semua pembaziran masa yang dinyatakan di atas
terletak dalam kawalan kita dan berpunca
daripada diri sendiri. Terimalah hakikat bahawa
masa itu sangat berharga dan ia boleh
mempengaruhi kehidupan seharian kita. Di
samping itu Islam mengajar kita supaya tidak
melakukan pembaziran masa dan memenuhi
masa dengan amalan yang baik. Oleh itu marilah
kita bersama memerangi tabiat pembaziran masa
dengan mengubah sikap dan disiplin pada diri
ke arah yang lebih baik.

Konsep Kumpulan meningkat mutu kerja atau KMK
penting dilaksanakan agar amalan berat sama dipikul,
ringan sama dijinjing dijadikan suatu budaya kerja.



Perkembangan terkini akan menggelapkan masa
depan Pertubuhan Peladang jika masih merasa
selesa dengan keadaan sekarang dan tidak
berusaha membuat sebarang percaturan
strategik atau anjakan paradigma seiring dengan
arus pembangunan dunia. Per-
tubuhan Peladang dilihat boleh
digerakkan untuk berperanan
sebagai peneraju pembangunan
di kawasan luar bandar atas
andaian ia organisasi akar umbi
yang ter-sebar luas dan di-
anggotai oleh peladang seluruh
negara dan mempunyai fungsi
sosioekonomi terhadap
pembangunan negara.

Bagi tujuan melakukan anjakan
paradigma, Pertubuhan
Peladang harus
berani keluar
d a r i p a d a
belenggu masa
lampau dan
o r g a n i s a s i
b e r s i f a t
s e t e m p a t
k e p a d a
organisasi
yang ber-
w i b a w a ,
dinamik dan
berkeyakinan
tinggi serta
a k t i v i t i n y a
m e l e p a s i
s e m p a d a n
daerah, negeri dan
negara.

Untuk mencapai hasrat ini,
adalah disarankan Pertubuhan Peladang
melakukan percaturan strategik atau anjakan

Oleh : Haji Syafuddin Tan Abdullah (LPP Kedah)

paradigma dengan mengambil langkah- langkah
berikut:

i) Pertubuhan Peladang harus melakukan
anjakan pembangunan kepimpinan dengan
cara mewujudkan barisan kepim-

pinan yang

Perubahan teknologi
terhadap sektor per-
tanian mesti dikuasai
oleh pertubuhan agar
dapat bersaing di-
peringkat global.



berakhlak mulia, berwibawa, berpengetahu-
a n ,berpengalaman, dinamik dan berke-

yakinan tinggi dalam usaha melahirkan
organisasi bertaraf ‘good governance’.

ii) Pertubuhan Peladang harus menjadi organi-
sasi yang bersifat ‘inventing’ iaitu bukan
sahaja mengeluarkan produk berkualiti tinggi
bertaraf ISO tetapi juga melahirkan usaha-
wan peladang bertaraf kelas dunia.

iii) Pertubuhan Peladang harus menjalin
kerjasama dengan rakan perniagaan yang
mantap sebagai asas yang kukuh  bagi
tujuan menghapuskan imej pasaran
kampung dan berupaya bersaing di pasaran
global.

iv) Pertubuhan Peladang harus menguasai
faktor ‘enabling’ terkini seperti kemahiran
dan pengetahuan teknologi maklumat,
pengeluaran, pemasaran, bioteknologi dan

R & D sebagai asas untuk bersaing di-
peringkat global.

v) Pertubuhan Peladang harus muncul sebagai
peneraju pembangunan di kawasan luar
bandar dan membantu mengintegrasikan
ekonomi luar bandar dan bandar dengan cara
memasarkan produk luar bandar ke pasaran
global dan membawa masuk pelaburan
daripada luar.

vi) Pertubuhan Peladang harus menjadi organi-
sasi yang anjal (flexible) yang mampu untuk
berubah dengan cepat mengikut peredaran
masa.

vii) Pertubuhan Peladang harus menjadi organi-
sasi yang berupaya memupuk budaya
‘learning organization’ yang sentiasa dapat
meningkatkan kemahiran,pengetahuan dan
mengubah sikap ahli peladang.

viii)Pertubuhan Peladang harus meng-
amalkan pendekatan ‘participatory’
yang melibatkan kumpulan sasar
dalam membuat perancangan dan
keputusan.

ix) Pertubuhan Peladang harus menjadi
organisasi idola yang menjadi ikutan
dan pendorong kepada peladang
untuk bergerak maju dalam pem-
bangunan.

x) Pertubuhan Peladang harus menjadi
organisasi contoh mengamalkan
strategi pemeliharaan alam sekitar

dalam membangunkan sektor pertanian.

Pertubuhan Peladang harus membuat persiapan
awal dari sekarang untuk menghadapi pelbagai
kemungkinan baru yang sememangnya sukar
diramalkan. Langkah penting yang harus
dilakukan oleh semua pihak dalam LPP/PP ialah
mengalihkan fokus kepada paradigma
pembangunan yang baru dan seterusnya prihatin
terhadap tuntutan semasa dan masa depan.
Usaha untuk memperkasakan organisasi PP
harus dilakukan secara berterusan supaya ia
tetap dan terus releven dalam arus
pembangunan pertanian global.

Pertubuhan Peladang
harus melakukan
anjakan pembangunan
kepimpinan dengan
cara mewujudkan
barisan kepimpinan
yang berwibawa.



Kegiatan akuakultur pada masa kini semakin
mendapat perhatian usahawan yang
kebanyakannya diusahakan secara komersil.
Bidang akuakultur bukan sahaja tertumpu kepada
ternakan ikan, udang dan ikan hiasan tetapi
terdapat juga usahawan yang menjalankan projek
pembenihan ikan (Hatchery).

Encik Mokhtar bin Hamzah, 56 tahun dari Bt. 15,
Lenggeng, Negeri Sembilan merupakan seorang
usahawan yang telah lama mengusahakan projek
pembenihan ikan. Ahli Pertubuhan Peladang
Kawasan (PPK) Sri Kelana Lenggeng ini mula
mengusahanya  secara sambilan semasa masih
berkhidmat di Kementerian Pertahanan pada tahun
1978 seluas 0.8 hektar dengan 60 buah kolam
dengan modal sendiri. Oleh kerana minat yang
mendalam beliau mengambil keputusan untuk
bersara pilihan pada tahun 1997 dan
mengusahakan projek tersebut sepenuh masa.
Antara jenis ikan yang dihasilkan pada peringkat
permulaan ialah keli, tilapia dan ikan hiasan.

Atas inisiatif sendiri beliau telah menubuhkan
syarikat Masbahal Aquatic yang dikendalikan oleh
tiga orang anaknya dan dibantu oleh seorang
pekerja. Berbekalkan pinjaman daripada Bank
Pertanian dan Bank Rakyat pada tahun 1998 projek
telah dikembangkan dengan menambah bilangan
kolam kepada 83 buah. Sehingga kini sebanyak
RM150,000 telah dilaburkan bagi memastikan
projek berjalan lancar. Lembaga Pertubuhan
Peladang melalui Skim Pembangunan Usahawan
telah menyalurkan pinjaman sebanyak RM25,000

untuk penambahbaikan agar mencapai matlamat
projek. Antara matlamat projek ialah:

• Memenuhi pemintaan ikan air tawar dan hiasan
bagi peringkat domestik yang kian meningkat
serta memperkenalkan dan mengembangkan
rangkaian diperingkat  antarabangsa.

• Membawa pembaharuan kearah penternakan
moden dan berteknologi bagi menghadapi
saingan globalisasi.

• Memajukan dan mem-
bangunkan industri
perikanan di Malaysia
bagi mencapai mat-
lamat kerajaan serta
merealisasikan
rancangan pem-
bangunan ekonomi
negara.

• Membangunkan
hasil produk

Oleh : Rozai (Ibu Pejabat LPP)

En. Mokhtar bin Hamzah, pemilik
Masbahal Aquatic.



berkonsep halal, suci dan berkualiti bagi
pengguna-pengguna.• Membentuk dan membangunkan rangkaian-

rangkaian perniagaan diserata pelusuk negara
dan antarabangsa.

• Memproses dan mengeluarkan pelet untuk
pasaran dosmestik.

Manakala produk dan perkhidmatan yang diberi
oleh syarikat adalah:

• Membekalkan benih ikan air tawar dan ikan
hiasan untuk jualan kepada penternak-
penternak lain di sekitar Negeri Sembilan,
Selangor dan Johor.

• Memasarkan ikan keli dan tilapia untuk
pasaran tempatan.

• Juru perunding pengurusan teknikal
penternakan yang bersistematik kepada

manusia di dunia berusaha untuk
mengubah kehidupan bukan hanya
mengharap rezeki datang begitu sahaja.
Memandangkan tiada lagi golongan
bumiputera yang berkecimpung dalam
bidang tersebut, beliau memberanikan
diri mengusahakannya secara sambilan.

Dalam usaha menambah pengetahuan,
Mokhtar mengikuti pelbagai kursus dan

penternak-penternak baru dan
kumpulan vendor.

Menceritakan bagaimana
timbulnya idea untuk
menubuhkan syarikat tersebut,
beliau menegaskan adalah
menjadi tanggungjawab setiap

mendapatkan khidmat nasihat dalam pembiakan
benih ikan daripada Jabatan Perikanan dan Pusat
Penyelidikan Perikanan. Minatnya terus mendalam
disebabkan perkembangan teknologi dari masa ke
masa di samping usaha yang dijalankan perlu
mendapat pemerhatian yang berterusan bukan
hanya bergantung pada teori tanpa praktikal.

Berbagai keperluan terlebih dahulu disediakan
sebelum kerja-kerja dapat dijalankan. Sumber air
merupakan keperluan yang utama dalam
mengusahakan projek pembenihan ikan ini. Oleh
kerana kawasan projek terletak di kawasan tinggi,
kesukaran untuk mendapatkan sumber air diatasi
dengan membina kolam takungan berukuran 30
kaki x 30 kaki termasuk dua perigi yang
keluasannya 3 kaki X 3 kaki.

Sebanyak 15 buah kolam konkrit yang berukuran
10 kaki lebar x 20 kaki panjang x 2½ tinggi
dengan keluasan tapak 150 panjang X 20 lebar
digunakan untuk menyimpan induk ikan.

Teknologi yang ada diubah mengikut
kesesuaian dan kemudahan tempat
pembiakan.

Pembenihan ikan Masbahal Aquatic yang
terletak di Lenggeng, Negeri Sembilan.



Manakala 15 buah kolam lagi yang beukuran 10’ x
15’ x 1’ dengan keluasan tapak 80’ x 34’ dan dua
tangki untuk simpanan air disediakan sebagai
tempat penetasan bagi ikan. Di sini telur ikan akan
mengambil masa selama lima hari untuk menetas.
Bagi menampung permintaan yang tinggi pada
satu-satu masa 10 buah tangki fibre yang bersaiz
5’ x 4’ x 2’ dikhaskan untuk penetasan benih ikan
keli.

Lapan buah kolam berukuran 20’ x 10’ x 3’  dengan
keluasan tapak 40’ x 40’ disediakan sebagai tempat
asuhan ikan tilapia, manakala sebanyak 15 buah
kolam lagi dengan ukuran 15’ x 10’ dan keluasan
100’ x 45’ digunakan untuk mengasuh ikan keli.
Proses asuhan ikan keli dilakukan berperingkat
mengikut saiz permintaan. Bagi pembesaran
kepada saiz lima inci, anak ikan keli diasuh ditempat
berukuran 40’ X 10’ X 3’ dan keluasan tapak 100’
X 40’ dengan 10 buah kolam.

Penghasilan anak ikan hiasan yang bermutu
daripada induk yang matang dilakukan ditempat
berasingan untuk tujuan penetasan dan asuhan.
Sepuluh buah kolam yang berukuran 15’ x 5’ x 2’
digunakan sebagai tempat penetasan. Sebuah
rumah akuarium dengan keluasan tapak 100’ x
25’ dibina yang boleh memuatkan 200 buah
akuarium pelbagai saiz untuk tempat asuhan
sebelum dipasarkan.

Bagi menjamin benih ikan yang dipasarkan
terhindar dari-pada penyakit, lapan buah kolam
bersaiz  10’ x 20’ X 3’ digunakan bagi
merawat anak ikan yang
d ikena lpas t i

berpenyakit. Anak ikan yang berpenyakit akan
dikuarantin untuk jangkamasa tertentu untuk
tujuan pemulihan dan dipastikan benar-benar sihat
sebelum dipasarkan. Langkah ini bertujuan
menghalang penternak mengalami kerugian
semasa menternak disebabkan benih ikan yang
tidak sihat.

Untuk memastikan tumbesaran ikan mencapai
tahap yang dikehendak, pemantauan terhadap
kebersihan, bekalan dan kualiti air serta
permakanan diutamakan. Tugas memberi makan
anak ikan dan membersih kolam dilakukan oleh
pekerja, manakala anak beliau ditugaskan
mengawal bekalan dan kualiti air.

Menurut beliau, projek pembenihan ikan yang
diusahakan tidak terlepas daripada masalah.

Kadangkala masalah yang dihadapi akan
menjadi sukar jika tidak diatasi dari

Kebersihan kolam dan
kualiti air diutamakan
bagi memastikan tum-
besaran anak ikan tidak
terganggu.



peringkat awal. Antara masalah yang sering
dihadapi oleh beliau ialah:

• Kekurangan peralatan dan infrastuktur
untuk R&D bagi kajiselidik penyakit dan
pembangunan pengeluaran produk.

• Kekurangan infrastuktur untuk hatchery
dan juga induk ikan air tawar serta ikan
hiasan dalam memenuhi pemintaan yang
kian meningkat.

• Sumber air yang sedia ada tidak mencukupi
bagi operasi terutama ketika musim panas
dan kering.

• Kenaikan harga bahan mentah  dan bahan-
bahan lain yang diperlukan bagi tujuan
pembenihan, pembesaran dan pemprosesan
pelet.

• Penyakit-penyakit belum diketahui cara-cara
untuk mengatasinya.

• Kos operasi yang meningkat dalam tujuan
pengeluaran dan pemasaran.

Dalam memastikan pasaran benih ikan yang
dihasilkan teratur dan bekalan yang sentiasa
mencukupi, syarikat telah melantik pemborong
tetap dari Johor, Selangor dan Negeri Sembilan.
Melalui pemborong tersebut, anak-anak ikan
akan dibekalkan kepada penternak. Terdapat
juga penternak yang mengusahakan kolam
ternakan secara sambilan dan berdekatan
mendapatkan bekalan anak ikan secara terus
daripada beliau. Anak ikan keli boleh dipasarkan

apabila mencapai umur dua minggu dan bersaiz
dua inci manakala anak ikan tilapia berumur
sebulan dengan saiz tiga inci dijual dengan harga
RM0.30 seekor. Bagi anak ikan keli yang bersaiz
lima inci dijual dengan harga RM0.50.

Dengan kerjasama Universiti Putra Malaysia dan
Jabatan Perikanan Negeri Sembilan, beliau
merancang untuk memproses makanan ikan
sendiri. Sebuah tempat pemprosesan makanan
yang dilengkapi dengan mesin memproses telah
disediakan dengan kepakaran anak beliau yang
berkelulusan dalam bidang kejuruteraan.
Mengikut perancangan kajian pemprosesan
makanan dalam peringkat akhir dan akan
dimulakan tidak lama lagi. Apabila usaha ini
berjaya, beliau bukan sahaja menjadi pembekal
benih ikan malah turut menjadi pembekal
makanan ikan yang berjaya.

Atas kejayaan yang dicapai, projek yang
diusahakan bukan sahaja menjadi tempat
rujukan oleh agensi tertentu malah menerima
lawatan dari agensi luar negara seperti Taiwan,
Jepun, Korea dan Amerika Syarikat. Kebanyakan
tujuan lawatan tersebut adalah untuk
pendedahan teknologi terkini dan kerjasama.
Dengan perkembangan projek diharap dapat
memenuhi permintaan yang tinggi untuk
pasaran domestik dan antarabangsa. Di samping
itu ikan yang diternak dalam kolam simen
mampu mengubah minat dan citarasa pengguna
dan dapat mempelbagaikan produk hiliran.



Ternakan lembu secara feedlot merupakan satu
sistem penternakan lembu pedaging di dalam
kandang secara sepenuh masa di mana lembu
yang dipelihara diberi makanan terurus mengikut
keperluan dan digemukkan dalam jangka masa
tertentu sebelum dipasarkan.

Di negara-negara maju seperti Amerika Syarikat
dan Australia ternakan lembu secara feedlot
dikomersilkan kerana bahan-bahan mentah seperti
bijirin, buah-buahan dan hasil-hasil sampingan
pertanian berlebihan boleh digunakan sebagai asas
makanan ternakan mudah diperolehi.

beliau telah mula mengusahakan projek
ternakan lembu secara kecil-kecilan
pada tahun 1986 dengan 10
ekor lembu kampung secara
intergasi dalam ladang kelapa
sawit dan getah seluas 20
hektar yang dibeli dari
wang simpanannya.

Memandangkan projek
yang diusahakan
m e n a m p a k k a n

Oleh : Rozai (Ibu Pejabat LPP)

Di Malaysia ternakan lembu secara feedlot telah
diperkenalkan oleh MARDI dan Jabatan
Perkhidmatan Haiwan hasil daripada penyelidikan
yang mendapati bahan-bahan sampingan utama
pertanian tempatan juga boleh digunakan
sebagai makanan lengkap untuk  menggemukkan
lembu di dalam kandang.

Dengan pengenalan teknik itu, ramai usahawan
pertanian telah mengusahakan ternakan lembu
feedlot secara komersil dan menampakkan
kejayaan dari masa ke masa. Salah seorang
usahawan yang telah ber-jaya ialah Encik Ramli
bin Isnin dari Alor Gajah, Melaka.

Berbekalkan modal
s ebanyak
RM6,000,

Penggunaan makanan yang
diproses sendiri menggunakan
bahan mentah yang diperolehi
daripada pembekal dapat
mengurangkan kos ternakan.



kejayaan dengan permintaan menggalakkan,
beliau mengambil keputusan untuk
mengembangkan lagi projek dengan
mengusahakan ternakan lembu secara feedlot
sebanyak 20 ekor pada tahun 1990 dengan modal
sendiri berjumlah RM 30,000 hasil daripada
ternakan lembu secara integrasi. Beliau yang
mengusahakan ternakan lembu feedlot
menerangkan kebaikan sistem ini adalah faktor
masa yang diperlukan bagi menternak lembu dapat
dikurangkan dan pendapatannya juga
menguntungkan.

Menurut Ramli, 46 tahun, ternakan lembu secara
feedlot mudah untuk diuruskan kerana lembu yang
diternak berada dalam satu kawasan. Pemantauan
terhadap tumbesaran dan penyakit juga mudah
dikawal.

Menceritakan bagaimana timbulnya minat untuk
mengusahakan ternakan lembu, beliau mula
membabitkan diri dalam bidang pertanian dengan
menjual sayur disekitar kampung. Ramli mengakui
bahawa hasil-hasil pertanian adalah barang
keperluan harian setiap orang dan mudah

dipasarkan. Usaha dalam bidang
pertanian telah terbukti berhasil
dengan kejayaan usahawan-
usahawan terdahulu. Menurut
beliau lagi bidang pertanian

merupakan usaha yang diberkati
kerana hasil yang diperolehi

digunakan oleh orang ramai.

Ekoran daripada kejayaan yang dicapai,
Ramli dengan inisiatif sendiri telah
menambah bilangan ternakan pada

tahun 1993 kepada 100 ekor/pusingan
dengan lembu baka. Seterusnya pada 1996,

beliau telah membesarkan lagi kandang untuk 450
ekor lembu/pusingan dengan modal RM350,000.
Pada masa kini saiz kandang telah diperbesarkan
dengan kapasiti ternakan 650 ekor/pusingan di

Baka lembu diperolehi daripada induk yang berkualiti
dan cepat membesar bagi memastikan pulangan
menguntungkan.

Kandang dijaga bersih bagi
menghalang lembu dijangkiti
penyakit.



ladang kelapa sawit. Pada amnya setiap pusingan
mengambil masa selama empat bulan. Beliau juga
turut menambah jumlah ternakan secara integrasi
kepada 400 ekor di ladang getah.

Bagi memastikan ternakan yang dipelihara diurus
dengan sebaik mungkin, beliau telah menghadiri
pelbagai kursus berkaitan ternakan lembu. Antara
kursus yang dihadiri oleh beliau ialah:

• Kursus Asas Ternakan Lembu oleh Jabatan
Haiwan

• Kursus Ternakan Lembu Feedlot oleh MARDI
• Kursus Usahawan dan Kursus Penyembelihan

oleh Jabatan Haiwan
• Kursus Perakaunan

Dalam pengurusan ternakan lembu secara feedlot
beberapa kriteria perlu dititikberatkan. Bagi Ramli
baka dan jenis lembu yang diternak memainkan
peranan penting dalam memastikan ianya boleh
dipasarkan dalam jangka masa yang ditetapkan.
Kebanyakan lembu yang diternak oleh beliau terdiri
dari jenis Brewmaster, Brahman, KK dan LID.

“Terdapat juga kesukaran untuk
mendapatkan baka ternakan dan

ini merupakan masalah yang sukar
diatasi kerana penternak di Malaysia

selalunya mendapatkan bekalan baka
ternakan dari Australia. Pengimportan baka
selalunya mengambil masa yang panjang
bergantung kepada kuantiti. Ini sedikit
sebanyak akan mempengaruhi
pusingan menternak” ujar beliau.

Di samping itu bekalan makanan
perlu diawasi bagi memastikan
tumbesaran ternakan tidak
terbantut. Bagi menjimatkan kos,
beliau mengambil inisiatif
memproses sendiri makanan
ternakan. Bahan mentah
seperti bijirin jagung dan
kacang soya didapati daripada
pembekal disekitar Negeri
Sembilan. Bahan mentah
tersebut diproses sendiri dan

dicampur mengikut formula
tertentu menggunakan mesin
pengadun makanan.

“Rumput Napier dan pelepah kelapa
sawit digunakan sebagai makanan
sampingan kepada lembu. Rumput
dan pelepah sawit dimesin terlebih
dahulu bagi menghancurkannya
agar mudah dihadam. Makanan
akan diberi kepada ternakan dua
kali sehari iaitu pagi dan petang.
Kos untuk makanan hanyalah
sekitar RM2.50 sehari/ekor
manakala berat lembu akan
bertambah antara 1.5 kg/hari.
Jika diambil keseluruhan purata

kos adalah sepertiga daripada
keuntungan kasar”.

“Kebersihan kandang ternakan mestilah
sentiasa dijaga bagi menghalang

jangkitan penyakit. Najis di dalam kandang
perlu dibersihkan dua kali sehari supaya

Pulangan yang besar akan
diperolehi dengan penjagaan
ternakan yang sistematik dan
diusahakan secara komersil.



keadaan kandang selesa untuk lembu. Sistem
kumbahan perlu dibuat sebaik mungkin supaya
pencemaran terhalang. Bahan kumbahan dipam
ke ladang sawit untuk dijadikan baja manakala
najis lembu diproses menjadi baja kompos”
tambah beliau lagi.

Tenaga pekerja warga asing digunakan untuk
menguruskan ternakan lembu disebabkan
kesukaran mendapatkan pekerja tempatan.
Seramai dua orang pekerja ditugaskan
menguruskan ternakan lembu feedlot manakala
seorang ditugaskan mengurus ternakan lembu
secara integrasi. Semua pekerja dibayar secara
tetap sebanyak RM700 sebulan.

Bercakap mengenai pasaran daging, beliau
mengakui pasaran untuk daging tiada masalah.
Daging lembu dari ladangnya dipasarkan secara
segar di pasartani sekitar Alor Gajah dan Tampin.
Beliau juga memasarkan daging lembu di Pasar
Besar Tampin setiap hari. Di samping itu, pengguna
juga boleh mendapatkan daging segar di Fresmart
Peladang di PPK Alor Gajah yang diusahakannya.
Sementara itu bekalan lembu untuk Korban,
Aqiqah, kenduri kahwin dan jualan anak lembu
kepada penternak turut disediakan.

Walaupun sibuk dengan projek-projek yang
dijalankan, tanggungjawab sebagai suami dan
ayah kepada tiga orang anak
tidak diabaikan. Isteri
dan anak beliau faham
terhadap tugas yang
dijalankan dan sentiasa memberi
sokongan. Beliau juga bergiat
cergas dalam aktiviti kemasyarakatan
dan telah diberi kepercayaan
memegang beberapa jawatan penting. Antara
jawatan yang disandang ialah:

• Ahli Jemaah Pengarah Pertubuhan
Peladang Negeri Melaka

• Jawatankuasa Kemajuan
Kampung Gadek

• Ahli Kelab Usahawan Tani
• Ahli Gabungan Pengusaha

Makanan Bumiputera
Malaysia

• Ahli PPK Alor Gajah

Berkat kegigihan dan
ketabahan dalam usaha-
usaha yang dijalankan, beliau

Bagi mempelbagaikan projek,  beliau
turut mengusahakan nursery yang
dikendalikan oleh isterinya.



telah menerima berbagai anugerah. Antara
anugerah yang pernah diperolehi ialah:

• Usahawan Penternak Jaya Peringkat
Negeri Melaka Tahun 1998 dan 2000

• Peserta Pasartani Terbaik Melaka Tahun
1998

• Penternak Kualiti Terbaik Kebangsaan
Tahun 2002

buahan seperti durian, rambutan, limau, mangga
dan sebagainya.

Beliau yang merupakan Peladang Muda Jaya
Wanita Peringkat Kebangsaan dan Negeri 2002
mengikuti Kursus Tisu Kultur Semaian Orkid pada
tahun 1988 dan Kursus Asas Keusahawanan pada
tahun 1999 anjuran Jabatan Pertanian bagi
memastikan projek berjaya. Anak pokok dari
nursery dipasarkan di pasartani sekitar Tampin,
Rembau dan Gemencih. Di samping itu, Zainab
turut menjadi pembekal benih pokok kepada
Jabatan Pertanian Melaka, Pahang dan Serdang.

Kejayaan daripada usaha yang dikecapi adalah
berkat kesungguhan dan dorongan keluarga.
Beliau berbangga kerana penat lelah selama ini
telah membawa kejayaan dan seterusnya dapat

membuktikan bahawa bidang pertanian sama
dengan bidang lain yang boleh berjaya jika
diusahakan secara komersil. Daripada
u s a h a ternakan lembu

dan nursery yang
d i u s a h a k a n ,

Dalam mempelbagaikan projek
pertanian yang sedia ada, Ramli
turut mengusahakan projek lain bagi
menambahkan pendapatan. Meman-
dangkan pengeluaran daging segar
dihasilkan sendiri, beliau telah membuka
sebuah Frestmart Peladang yang disewa
dengan PPK Alor Gajah sebagai alternatif
untuk pasaran daging. Di samping itu
beliau juga mengusahakan nursery yang
dikendalikan oleh isterinya, Zainab binti
Ibrahim sepenuh masa. Dalam
mengusahakan nursery, zainab dibantu oleh
empat orang pekerja secara sepenuh masa
dan kontrak yang mengurus kerja-kerja
harian termasuk pasaran.

Zainab yang memiliki Ijazah Sarjana Muda
Ekonomi dan bekas guru memulakan projek
pada tahun 1987 berbekalkan modal sendiri
sebanyak RM500. Orkid menjadi pilihan
utama pada masa itu kerana permintaan
yang tinggi. Memandangkan sambutan
terhadap projek yang diusahakan
menggalakkan, beliau mendapat pinjaman
daripada Bank Pertanian bernilai RM6,000 untuk
mengembangkan projek. Pada tahun 1992 nursery
telah dikembangkan dengan semaian pokok buah-

Ramli memperoleh pendapatan kasar sekitar
RM150,000 sebulan.

Mengenai rancangan masa depan, beliau ingin
memperbesarkan lagi projek dengan ternakan
lembu feedlot sebanyak 1,000 ekor satu pusingan
dengan mengimport baka-baka lembu tenusu dari
Australia.

Bunga orkid diusahakan secara komersil
kerana permintaan yang tinggi
dipasaran.

Puan Zainab binti
Ibrahim meng-

usahakan nursery
bunga dan benih

tanaman sepenuh masa.



Nama : Tuan Haji Jamaluddin bin
Lawani

Umur : 50 tahun
Jenis Projek : Perniagaan dan Pertanian
Jenis produk : Kraftangan, Bunga Rose

dan Sayur-sayuran.
Ahli PPK : Cameron Highlands

Alamat : 28C, Wisma Shahbandar,
Brincang,
39100 Cameron Highlands.

No. Telefon : 05-4911171/019-5573399
Tarikh Mula
Projek : 1992
Bilangan
Pekerja : 35 orang

Luas
Kawasan : 11.2 hektar
Modal Sendiri : RM 7,000
Bantuan LPP : RM20,000
Teknologi
Pengeluaran : Fertigasi
Pemasaran : Bunga Rose - Eksport ke

Thailand dan Taiwan.
Sayuran - Eksport ke
Singapura dan Taiwan.

Pendapatan : Perniagaan - RM700,000
Setahun Pertanian - RM500,000



Oleh : Rozai (Ibu Pejabat LPP)

Status sebagai ibu tunggal selalunya dipandang
negatif oleh sesetengah pihak berpunca
daripada diri sendiri yang tidak mahu
mengubah kehidupan. Kebanyakan ibu
tunggal hanya berserah pada nasib
semata-mata tanpa berfikir bagaimana
untuk berdikari.

Berlainan pula dengan seorang ibu tunggal,
Puan Rabitah binti Abd. Rahman, 51
tahun berusaha sendiri mengubah
kehidupan setelah berpisah dengan
suami pada tahun 1994 demi untuk
menyara diri dan tiga anak hasil
perkongsian hidup.
Rabitah sewaktu
ditemui di kedai
kek dan biskut di
Bukit Rotan,

Kuala Selangor berkata, perempuan mana di
dunia ini mahu bergelar ibu tunggal tetapi apakan
daya semuanya adalah suratan takdir.

“Kita tidak dapat mengelak ketentuan Ilahi,
mungkin perpisahan itu adanya rahmat
disebaliknya, kita tak tahu. Jadi perkara ini jangan
terlalu difikirkan, pandanglah ke arah hadapan
untuk memperbaiki kehidupan.”

Kedai kek, biskut dan roti Meraza Cookies milik
Puan Rabitah Abd. Rahman di Bukit Rotan, Jeram,
Kuala Selangor.

Puan Rabitah binti Abd. Rahman, pengusaha kek, biskut
dan roti.



“Saya masih ingat lagi sewaktu mula diceraikan
dulu perasaan saya benar-benar tertekan,
maklumlah hidup kita sebagai isteri boleh
dikatakan seratus peratus bergantung kepada
suami. Saya bersedih mengenang nasib malang
yang menimpa kami sekeluarga dan
penghidupan saya selepas ini.” ujar beliau.

Setelah berpisah dengan suami beliau terus
bekerja di kilang gelas yang terletak di Sungai
Buloh untuk menampung perbelanjaan harian
dan tiga anak yang ditanggungnya. Pendapatan
yang kecil sebagai pekerja kilang tidak dapat
menampung perbelanjaan dua orang anak yang
masih bersekolah.

Menceritakan bagaimana beliau nekad
mengubah kehidupan katanya, segala-galanya
telah berlaku dan hidup ini perlu diteruskan juga
demi untuk membesarkan anak-anak, beliau
menghadiri kursus yang dianjur oleh Biro
Tatanegara pada 1994 selama seminggu di Kem
Janda Baik, Pahang.

Sekembalinya dari kursus tersebut, beliau telah
mendapat semangat baru untuk memperbaiki
kehidupan. Beliau secara kecil-kecilan telah
mengusahakan cili sos dengan bermodalkan
RM150.00 untuk membeli bahan mentah. Oleh
kerana permintaan terhadap cili sos kurang
memberangsangkan, beliau mengambil
keputusan mengusahakan kek dan biskut dengan
berbekalkan modal RM3,000 daripada
Pertubuhan Wanita Kuala Selangor untuk
membeli ketuhar dan mesin pengadun.

Memandangkan permintaan terhadap produk
keluarannya mendapat sambutan, beliau
memberanikan diri berhenti kerja dan

mengusahakannya sepenuh masa di Asam Jawa
dengan mempelbagaikan produk keluaran
kepada kek, biskut dan roti yang dikenali dengan
nama Meraza Cookies.

Usaha yang dijalankan telah mendapat perhatian
Lembaga Pertubuhan Peladang (LPP) dan
Pertubuhan Peladang Kawasan (PPK) Kuala
Selangor. LPP melalui Bahagian Usahawan telah
mengeluarkan pinjaman berjumlah RM23,000
manakala PPK telah memperuntukkan pinjaman
sebanyak RM115,000 bagi menambah peralatan
dan memperbesarkan kedai yang dimiliki
sekarang. Selain itu, beliau juga mendapat
peruntukan berbentuk grant daripada Jabatan
Pertanian dan Kementerian Pembangunan Luar
Bandar.

“Sewaktu nak mulakan perniagaan kek dan
biskut, saya  langsung tak ada modal. Mujur
terdapat agensi kerajaan seperti LPP dan PPK
yang percaya pada saya dengan memberikan
pinjaman. Berbekalkan wang pinjaman itu saya
membeli peralatan asas untuk membuat kek dan
biskut. Saya mula bersemangat apabila kek dan
biskut yang saya buat habis dijual,” tambahnya.
Bagi memastikan usaha yang dijalankan terus
berjaya, Rabitah telah menghadiri pelbagai
kursus untuk menimba pengetahuan. Antara
kursus yang telah dihadiri ialah:

· Kursus Pembuatan Makanan anjuran
MARDI, Lembaga Koko dan Jabatan
Pertanian.

· Kursus Bimbangan Usahawan anjuran
LPP dan MARA.

Bagi memperkenalkan produk keluarannya,
beliau telah menyertai pameran barangan

“Sewaktu nak
mulakan perniagaan
kek dan biskut, saya

langsung tak ada modal.
Mujur terdapat agensi

kerajaan seperti
LPP dan PPK yang percaya

pada saya dengan
memberikan pinjaman.”Antara produk yang dikeluarkan oleh Puan Rabitan

untuk pasaran tempatan.



bumiputera yang diadakan di Stadium Shah Alam
pada tahun 1995. Dari situlah dia mula mendapat
pelanggan sehinggalah perniagaannya
berkembang pada hari ini.

Sekarang penat lelahnya telah berbaloi dia boleh
berbangga kerana telah berjaya memiliki kedai
kek dan biskut sendiri yang telah berjaya
menembusi pasaran dalam dan luar negara.

Dia yang dibantu oleh dua orang anaknya
mempunyai enam orang pekerja tetap terdiri
penduduk setempat tidak pernah menganggap
dirinya sebagai bos sebaliknya melakukan kerja
bersama. Setiap pekerja dibayar gaji antara
RM400-600 sebulan mengikut kemahiran.

“Saya menganggap pekerja seperti saudara
sendiri, sekurang-kurangnya pendapatan itu
sedikit sebanyak boleh membantu suami mereka
menyara keluarga,”ujarnya.

“Mengeluarkan produk seperti kek dan biskut
memang mudah, tapi saya juga tidak terhindar
daripada masalah. Antara masalah yang sering
saya hadapi ialah saingan daripada pengusaha
lain. Perkara ini saya anggap sebagai cabaran
dalam perniagaan, lagipun pelanggan telah lama
mengenali produk yang saya keluarkan.

“Masalah kesukaran mendapatkan bahan
mentah seperti keladi, keledek, pisang dan

sebagainya menjadi rumit jika terdapat banyak
tempahan. Bagi mengatasi masalah ini, kadang-
kadang saya terpaksa memperolehinya di luar
Selangor,” tambah beliau.

Menurut Rabitah lagi, apabila ingin
mengeluarkan sesuatu produk, perkara pertama
yang perlu difikirkan adalah pasaran. Bagi
mengatasi masalah tersebut, beliau yang
merupakan ahli Pertubuhan Peladang Kawasan
(PPK) Kuala Selangor telah meminta PPK
membantu memasarkan produk yang
dikeluarkan melalui Bazar Ramadhan, ekspo dan
pameran selain memasarkannya sendiri.

Sehingga kini produk keluarannya telah berjaya
dipasarkan ke sekitar selangor dan Johor.
Terdapat juga permintaan yang menggalakkan
dari negara jiran seperti Brunei dan Singapura.
Tempahan yang banyak terutama menjelang
musim perayaan membuatkan beliau dan pekerja
terpaksa bekerja lebih masa bagi memastikan
setiap tempahan yang diterima dapat dihantar
mengikut jadual.

Sebagai ibu tunggal dan pengusaha makanan,
tanggungjawab terhadap anak-anak tidak pernah
diabaikan. Beliau yang berperanan sebagai ayah
dan ibu tetap memastikan  anak-anak beroleh
kejayaan. Dua orang anak beliau telah tamat
dalam pelajaran dan  membantu beliau sepenuh
masa di kedai dan kantin sekolah yang

Pelbagai produk yang dihasilkan
akan dipamer ditempat yang
dikhaskan bagi membolehkan
pelanggan membuat pilihan.



diusahakan bagi menambah pendapatan
manakala seorang lagi bekerja di syarikat
swasta. Berkat kerjasama antara ibu dan
anak, beliau kini mampu memiliki rumah
dan kenderaan sendiri berbanding
sebelumnya.

Walaupun sibuk dengan usaha yang
dijalankan, beliau tetap diberi kepercayaan
memegang beberapa jawatan penting
dalam aktiviti kemasyarakatan. Antara
jawatan yang disandang ialah:

· Bendahari Biro Ekonomi UMNO
Cawangan Asam Jawa.

· Ahli Jawatankuasa UMNO
Cawangan Asam Jawa.

· Ahli Jawatankuasa Pertubuhan
Wanita Cawangan Asam Jawa.

· Naib Pengerusi Kompang Cawangan
Asam Jawa.

Atas kegigihan dan ketabahan dalam usaha yang
dijalankan beliau telah menerima berbagai
anugerah dan pengiktirafan. Antaranya ialah:

· Anugerah Wanita Kreatif Negeri Selangor
2002.

· Anugerah Usahawan Wanita Cemerlang
Negeri Selangor 2001.

· Anugerah Usahawan Wanita Berpotensi
Negeri Selangor 2000.

Mengakhiri pertemuan, beliau memberi
perangsang kepada ibu-ibu tunggal agar jangan
cepat menyerah nasib pada takdir. Berusahalah
dengan sedaya upaya agar dapat mengubah
kehidupan. Apa yang penting ialah semangat
untuk meneruskan hidup ini walaupun tanpa
insan tersayang bergelar suami.

Puan Rabitah sangat peka akan kehendak dan
permintaan pelanggan dalam urusan perniagaan.

Peralatan moden dalam pembuatan kek,
biskut dan roti digunakan agar tempahan
pelanggan sentiasa dapat dipenuhi
mengikut masa yang ditetapkan.



Mempelbagaikan kegiatan ekonomi pertubuhan
peladang dalam perkongsian pintar dengan
melibatkan ahli mengusahakan projek yang
berdaya maju dapat memberi faedah kedua-dua
pihak.

Pertubuhan Peladang Kawasan (PPK) Mersing
Selatan dalam usaha membangunkan ekonomi dan
taraf hidup ahli telah mengadakan perkongsian
pintar dengan usahawan yang juga ahli PPK. Projek
ternakan udang harimau secara komersil di Tenglu
Laut, Mersing yang diusahakan sejak 1998 telah
berjaya memberi pulangan yang menguntungkan.

Pada peringkat permulaan atas persetujuan kedua
pihak, PPK telah menyewa tanah milik ahli untuk
dibangunkan dengan projek ternakan udang
harimau. Pembukaan kolam udang terbahagi
kepada tiga fasa di mana setiap kolam berukuran
0.4 – 0.5 hektar. Fasa pertama melibatkan tiga
kolam dengan keluasan 1.2 hektar, manakala fasa
kedua sebanyak empat kolam yang melibatkan
keluasan 2.8 hektar. Seterusnya sebanyak lima
kolam dengan keluasan empat hektar telah
dibangunkan pada fasa tiga.

Oleh : Rozai (Ibu Pejabat LPP)

Penglibatan usahawan dengan bimbingan PPK dalam
projek ternakan udang harimau dapat mempergiat
ekonomi ahli dan meningkatkan taraf hidup.



Dalam pembangunan fasa 1 dan 2, Lembaga
Pertubuhan Peladang (LPP) memperuntukan
sebanyak RM250,000 berbentuk grant untuk
pembiayaan awal dan sebanyak RM160,000 adalah
daripada modal PPK sendiri. Manakala untuk
pembangunan fasa 3, LPP memberi bantuan dalam
bentuk grant bernilai RM470,000 bagi
memperbesarkan projek.

Bagi memastikan projek yang diusahakan berjalan
lancar dan memberi pulangan yang
menguntungkan PPK mendapatkan khidmat
nasihat daripada Jabatan Perikanan Daerah
Mersing, Jabatan Perikanan Negeri Johor dan LPP.

Menurut Pengurus Projek, Encik Omar bin Osman,
PPK menggunakan pelbagai teknologi terkini
berdasarkan kesesuaian tempat. Beberapa teknik
telah dicuba mengikut kesesuaian tanah dan air.
Antara beberapa teknologi yang telah digunakan
dalam memastikan projek berjaya ialah:

i. Mengamalkan sistem ternakan tertutup di
mana sekeliling kawasan kolam dipagar
bagi mengelakkan musuh perosak.

ii. Penggunaan pro biotic dalam ternakan.
iii. Penggunaan supercharger untuk menam-

bahkan oksigen dalam air.
iv. Penggunaan sistem central drain di tengah

kawasan projek untuk kemudahan menyalir
dan membuang air dari kolam.

v. Penggunaan sistem gravity bagi  memasuk-
kan air ke kolam.

vi. Penggunaan air tilapia ke kolam ternakan
bagi menggalakkan pertumbuhan plankton.

vii. Penyediaan stoking benih antara 20- 25 ekor/
meter.

Pengurus Besar PPK, Encik Rizaludin Abd. Wahid
berkata, kejayaan dan keuntungan yang PPK
perolehi daripada projek ternakan udang harimau
yang dijalankan telah menarik minat ahli untuk
mengusahakan sendiri projek tersebut. Atas
bimbingan dan tunjuk ajar daripada PPK, seramai
empat orang usahawan telah berjaya
mengusahakan kolam yang dilaksanakan secara
usahasama dengan PPK. Usahawan individu juga
berminat untuk mengusahakan projek tersebut
di atas tanah sendiri. PPK bertanggungjawab
menyediakan benih dan ubat-ubatan, selain
memasarkan hasil keluaran udang harimau di
kawasan berkenaan.

“Sehingga kini PPK telah berjaya mengusahakan
11 kolam ternakan, manakala usahawan
sebanyak tujuh kolam. Semua kolam PPK
dikendalikan oleh seorang pengurus projek dan
seorang penyelia dengan dibantu oleh tiga orang

pekerja, manakala usahawan  mengusahakan
kolam mereka sendiri dengan bimbingan PPK.
Pekerja akan ditentukan kolam masing-masing
untuk diuruskan. Bayaran insentif diberi
berdasarkan kutipan hasil yang diperolehi. Setiap
pekerja akan dibayar RM0.15/kg berdasarkan
kutipan hasil kolam masing-masing selain bayaran
gaji bulanan sebanyak RM600.00 dengan purata
setiap kolam mampu mengeluarkan hasil antara 2
– 3 tan,” katanya.

Seorang usahawan, Encik Zainal bin Jamil sewaktu
ditemui berkata, menternak udang harimau boleh
mendatangkan pulangan yang lumayan jika
diusahakan bersungguh-sungguh. Kerja tersebut
menjadi lebih mudah dengan bantuan yang diberi
oleh PPK. Kita tidak perlu mengeluarkan kos untuk
menternak kerana semuanya dikeluarkan oleh PPK
dan dikredit setelah pasaran dibuat. Pendapatan
bersih semusim yang mengambil masa tiga hingga
empat bulan mencecah RM14,000/kolam.
Punggutan hasil dilakukan berperingkat-peringkat
bagi memastikan udang yang menepati saiz sahaja
dipasarkan.

Sebagai agen pemasaran udang harimau, PPK
mengambil langkah proaktif dengan memasarkan
60% jualan hidup dan 40% jualan mati. Jualan
udang hidup dihantar terus ke Singapura kerana
permintaan yang tinggi dengan harga mencecah
RM35.00/kg dan jualan udang mati dipasarkan
sekitar Johor Bahru dengan harga sekitar RM18.00/
kg.

Pada tahun 2003 PPK telah berjaya memasarkan
hasil udang yang diusahakan sendiri sebanyak 13
metrik tan dan milik usahawan sebanyak 15 metrik
tan dengan pandapatan kasar RM513,000.
Daripada jumlah tersebut PPK
memperolehi keuntungan bersih
berjumlah RM43,000 ber-

Kualiti air sentiasa diperiksa
bagi memastikan tumbesaran
udang tidak terganggu.



banding dengan usahawan yang memperolehi
RM75,000. Perbezaan keuntungan tersebut adalah
disebabkan kos buruh yang terpaksa ditanggung oleh
PPK.

Walaupun projek yang diusahakan menampakkan
kejayaan, PPK juga tidak terlepas daripada
menghadapi masalah. Pada tahun 2001 kawasan
tapak projek telah dilanda banjir besar selama 135
hari menyebabkan PPK mengalami kerugian.
Kesukaran mendapatkan benih udang yang berkualiti
pada masa-masa tertentu. Pemilihan benih udang
perlu dilakukan dengan teliti bagi memastikannya
terhindar daripada penyakit. Buat masa ini benih
udang diperolehi dari Pusat Penetasan Kuala Besar,
Selangor dan Tanjung Resang, Endau.

PPK telah merangka rancangan jangka panjang bagi
meningkatkan keberkesanan dan keupayaan projek.
Antara perancangan yang diatur ialah:

i. Menjadikan projek ternakan udang harimau
sebagai teras kepada ekonomi PPK.

ii. Mengwujudkan lebih ramai usahawan ternakair
di kawasan baru.

iii. Membangunkan pusat penetasan anak benih
udang harimau di Tanjung arang.

iv. Mengusahakan ternakan ikan dalam sangkar
di Tanjung Resang dalam usaha mempel-
bagaikan projek.

v. Membangunkan sebuah makmal udang hari-
mau bagi rangkaian pantai timur yang merang-
kumi Kuantan dan Rompin.

vi. Sebagai pusat latihan kepada penternak udang
harimau sekitar Johor.

Dengan langkah masa hadapan yang dirancang, PPK
berharap projek ternakan udang harimau ini akan
berkembang dan mewujudkan ramai usahawan.
Projek yang diiktiraf sebagai projek contoh jabatan
di Daerah Mersing ini akan terus dimajukan dan
mendapat sokongan Kerajaan Negeri Johor.

Selain permintaan terhadap udang harimau
hidup, idang harimau mati juga mempunyai
nilai di pasaran.



Sabda Rasulullah SAW.

“Jauhilah dari perbuatan mengumpat kerana ia lebih besar dosa daripada zina.”
Lantas seorang sahabat bertanyakan kepada baginda,

Kenapa ya Rasulullah?

Jawab baginda.

“Kerana sesungguhnya seorang yang berzina kemudian bertaubat, maka Allah
akan menerima taubatnya. Sesungguhnya pula orang yang mengumpat tidak
akan diampuni dosanya selagi orang yang diumpat itu tidak mengampunkannya.”

Setiap orang yang melakukan maksiat dan dosa dituntut segera untuk bertaubat
daripada dosa itu. Oleh itu terlebih dahulu hendaklah bertaubat dengan taubat
nasuha iaitu mengikut empat syarat.

Pertama, hendaklah menyesal dengan bersungguh-sungguh dan menarik diri
daripada melakukan perbuatan yang dikutuk Allah itu. Kemudian berjanji pada
diri sendiri tidak akan mengulangi perbuatan itu. Saudari hendaklah meminta
maaf dan meminta halal apa yang diumpat kepada orang yang diumpat itu.

Seseorang yang mengumpat wajib meminta maaf kepada orang yang diumpat.
Terdapat dua pendapat menentukan sama ada perlu diberitahu apa yang diumpat
atau tidak.

Salah satu pendapat menyatakan wajib disebut jika tidak menyebutnya tidak
sah taubat. Pendapat yang lain pula mengatakan tidak perlu disebut sekiranya
boleh menimbulkan keburukan.

Bagaimana jika orang yang diumpat itu telah meninggal dunia atau telah berpindah
ke tempat yang tidak diketahui kita?

Ketika itu, kita beristighfarlah untuknya. Terdapat ulama mengatakan bahawa
sewajarnya kita memperbanyakkan membaca istighfar (memohon keampunan)
bagi orang yang diumpat itu dan berdoa serta memperbanyakkan amal kebajikan,
kemudian sedekahkan pahala kepadanya. Ini kerana dosa mengumpat terlalu
berat, seolah-olah memakan daging mayat orang yang diumpatnya.

Berjanjilah kepada diri supaya tidak mengumpat lagi. Elakkan berkumpul dengan
kawan-kawan kecuali urusan penting. Sekiranya berbual, pastikan ianya perbualan
ke arah kebaikan. Niat untuk memelihara diri daripada mengumpat mestilah
sentiasa dirasakan di dalam hati. Jika berlaku juga tanpa disedari segeralah
beristighfar dan meminta maaf kepada orang yang diumpat. Berdoalah kepada
Allah SWT agar kita sentiasa terpelihara daripada melakukan perkara yang tercela
ini.



LEBIH MEMAHAMI
KEPERLUAN

PERTANIAN &
TERNAKAN ANDA...

Selama 30 tahun NAFAS telah menjadi pembekal
utama keperluan pertanian dan ternakan.

Kami bersedia
membantu anda

meningkatkan pengeluaran

PERTUBUHAN PELADANG KEBANGSAAN (NAFAS)
• Pembekal baja asas dan pengeluar baja campuran.
• Pengeluar produk berasaskan ayam dan pembekal

ayam bersih, telur ayam, anak ayam dan makanan
ayam.

• Pengimport dan pengedar lembu baka, daging lembu
dan ayam beku.

NAFAS BAJA KIMIA SDN. BHD.
• Pengimport, pergudangan dan memproses baja.
• Penjualan dan pemasaran baja, kimia pertanian

dan peralatan ladang.

NAFAS T.F.I. SDN. BHD.
• Pengeluaran anak benih kelapa sawit, getah, buah-

buahan dan tanaman hiasan.
• Pembekalan biji benih kelapa sawit, padi dan

kekacang penutup bumi serta peralatan pertanian.
• Pemborong sayur-sayuran dan buah-buahan segar.
• Pengeluaran benih ikan laut.

NAFAS T.G. BREEDING FARMS SDN. BHD.
• Pengeluaran dan pemasaran anak ayam (D.O.C).

NAFAS JENTERA SDN. BHD.
• Pemasaran traktor jenama New Holland, Fiat, Deutz-

Fahr dan Suaitani, Combine Harvester dan implemen
jenama Nardi, Sovema, Sogema, Suaitani, Omarv,
Celli, Howard dan Galigani.

• Pembekalan alatganti dan khidmat selepas jualan

NAFAS ESTATES SDN. BHD.
• Menguruskan ladang kelapa sawjt.
• Mengurus ternakan lembu secara integrasi

NAFAS EKUITI SDN. BHD.
• Memproses dan memasarkan kampit plastik.

PERTUBUHAN PELADANG
KEBANGSAAN

LOT 9, JALAN 241, SEKSYEN 51-A,
46100 PETALING JAYA, SELANGOR.

TEL: 03-78766622
FAX: 03-78761366, 78775533
E-mail : info@nafas.com.my
Homepage : www.nafas.com.my


